KHMER ILLUSTRATIONS / TRANSCRIPT — HAVING A COLD (SAKANAN) 
	
សួស្តី នៅក្នុងរូបភាពនេះ យើងនឹងនិយាយអំពីការកើតជំងឺផ្ដាសាយ បាទ អញ្ចឹងការកើតជំងឺផ្ដាសាយ គឺជាជំងឺមួយ ដែលតែងតែឆ្លងមកមនុស្សតាមរយៈវីរុស ហើយវីរុសរបស់ជំងឺផ្ដាសាយ គឺតែងតែកើតមានឡើងនៅក្នុងរដូវត្រជាក់ ឬក៏រដូវរងា ហើយនិងរដូវភ្លៀង អញ្ចឹងពេលណាដែលរដូវភ្លៀង នៅពេលដែលយើងត្រូវទឹកភ្លៀង ឬក៏នៅពេលដែលយើងត្រូវទឹក ឬត្រូវអាកាសធាតុត្រជាក់យូរ វាអាចនឹងធ្វើឲ្យយើងកើតផ្ដាសាយ ដូចជានៅពេលដែលយើងឈរនៅខាងក្រៅពេលយប់ជ្រៅ នៅពេលយប់ជ្រៅតែងតែមានខ្យល់ត្រជាក់ អញ្ចឹងប្រសិនបើយើងឈរនៅខាងក្រៅផ្ទះ ឬក៏ខាងក្រៅបន្ទប់ពេលយប់ជ្រៅយូរ អញ្ចឹងវាអាចនឹងធ្វើឲ្យយើងផ្ដាសាយបាន ដោយសារតែយើងត្រូវនឹងខ្យល់ត្រជាក់នូវអាកាសធាតុនៅខាងក្រៅ ឬក៏មួយទៀត ប្រសិនបើយើងនៅហាលភ្លៀង ក៏អាចធ្វើឲ្យយើងមានជំងឺផ្ដាសាយបានដែរ ព្រោះថាវីរុសទាំងអស់នេះ គឺតែងតែចម្លងមកមនុស្ស នៅពេលដែលមនុស្សនៅក្រោមទឹកភ្លៀង ឬក៏នៅកន្លែងដែលមានអាកាសធាតុត្រជាក់។

អញ្ចឹងយើងមកមើលរូបភាពទាំងអស់គ្នា ដែលនៅក្នុងរូបភាពទី ១ យើងឃើញមានក្មេងប្រុសម្នាក់ បាទ ក្មេងប្រុសនោះ គាត់មានអាយុប្រហែលជា ១៨ ឆ្នាំ អញ្ចឹងគាត់កំពុងតែរត់កាត់ភ្លៀង ដែលយើងឃើញក្មេងប្រុសនោះ គាត់ពាក់អាវពណ៌លឿង ពាក់អាវយឺតពណ៌លឿង អាវយឺតរបស់គាត់គឺមានកមូល ហើយអាវយឺតរបស់គាត់គឺដៃខ្លី អញ្ចឹងគាត់ពាក់អាវយឺតពណ៌លឿងដៃខ្លី ខោជើងវែងពណ៌ស ហើយគាត់មានពាក់ស្បែកជើងប៉ាតាផងដែរ យើងឃើញក្មេងប្រុសម្នាក់នោះ គាត់កំពុងតែរត់កាត់ភ្លៀង អញ្ចឹងបានន័យថានៅក្នុងរូបភាពទី ១ នេះ គឺកំពុងតែមានភ្លៀងធ្លាក់យ៉ាងខ្លាំង ដែលភ្លៀងនោះ គឺយើងឃើញមាន ជាធម្មតាភ្លៀងគឺតែងតែកើតឡើងនៅពេលដែលមានពពកខ្មៅច្រើន អញ្ចឹងបានន័យថានៅក្នុងរូបភាពនេះ គឺភ្លៀងធ្លាក់មក ដោយសារមានពពកខ្មៅច្រើន ហើយភ្លៀងគឺតែងតែមានលាយឡំនឹងខ្យល់ ព្រោះថានៅពេលដែលយើង យើងឃើញភ្លៀងនៅក្នុងរូបភាពនេះ គឺភ្លៀងកំពុងតែទ្រេត អញ្ចឹងបានន័យថាតំណក់ទឹកភ្លៀងគឺទ្រេត បានន័យថាកំពុងតែមានខ្យល់ អញ្ចឹងខ្យល់អាចធ្វើឲ្យទឹកភ្លៀងផ្លាស់ប្ដូរទិសដៅ បានន័យថាភ្លៀងធ្លាក់ពីលើចុះក្រោម ក៏ប៉ុន្តែប្រសិនបើមានខ្យល់ខ្លាំង ប្រសិនបើភ្លៀងនោះ លាយឡំនឹងខ្យល់ នោះវាធ្វើឲ្យខ្យល់ វាធ្វើឲ្យភ្លៀងផ្លាស់ប្ដូរទិសដៅរបស់វា បានន័យថាវាមិនធ្លាក់ចុះក្រោមពីលើមកក្រោមតែម្ដងទេ គឺវាតែងតែធ្លាក់ពីឆ្វេងទៅស្ដាំ ឬក៏ពីស្ដាំមកឆ្វេងតាមទិសដៅនៃខ្យល់ អញ្ចឹងភ្លៀងតែងតែផ្លាស់ប្ដូរទិសដៅតាមកម្លាំងនៃខ្យល់ អញ្ចឹងនៅក្នុងរូបភាពនេះយើងឃើញថា ក្មេងប្រុសម្នាក់កំពុងតែរត់កាត់ភ្លៀង អញ្ចឹងយើងឃើញដៃទាំងពីររបស់គាត់ លើកឡើងលើ កាន់សៀវភៅមួយ បានន័យថាគាត់កាន់សៀវភៅដើម្បីយកទៅបាំងភ្លៀង អញ្ចឹងគាត់អត់មានអាវភ្លៀងទេ អញ្ចឹងក្មេងប្រុសម្នាក់នេះ គាត់អត់មានអាវភ្លៀង ហើយក៏អត់មានឆត្រដែរ ដែលអាវភ្លៀងគឺជាអាវមួយប្រភេទដែលធ្វើអំពីកៅស៊ូ ឬក៏ធ្វើអំពីប្លាស្ទិក អញ្ចឹងនៅពេលដែលភ្លៀង យើងអាចពាក់អាវភ្លៀងបាន យើងពាក់អាវភ្លៀងពីលើខ្លួនយើង ដើម្បីកុំឲ្យវាទទឹកសម្លៀកបំពាក់ ឬក៏ឯកសណ្ឋានរបស់យើង អញ្ចឹងប្រសិនបើយើងអត់មានអាវភ្លៀងទេ យើងអាចប្រើឆត្រ ឆត្រក៏អាចយើងយកមកបាំងភ្លៀងបានដែរ ប៉ុន្តែនៅក្នុងរូបភាពនេះគឺក្មេងប្រុសនោះ គាត់អត់មានអាវភ្លៀង ហើយក៏អត់មានឆត្រដែរ បានន័យថាប្រហែលជាគាត់ភ្លេចនៅផ្ទះ ឬក៏ដោយសារតែរដូវនោះមិនមែនជារដូវភ្លៀង ក៏ប៉ុន្តែវាជាភ្លៀងកក់ខែ អញ្ចឹងនៅក្នុងរូបភាពនេះ បានន័យថាក្មេងប្រុសនោះ គាត់ភ្លេចយកអាវភ្លៀង ឬក៏ភ្លេចយកឆត្រពីផ្ទះទៅ ដូច្នេះហើយគាត់អត់មានឆត្រទេនៅពេលដែលភ្លៀង អញ្ចឹងគាត់ក៏បានយកសៀវភៅរបស់គាត់ ដើម្បីបាំងភ្លៀង កុំឲ្យទទឹកក្បាលរបស់គាត់ ព្រោះថានៅពេលដែលភ្លៀងទទឹកក្បាលច្រើន អាចធ្វើឲ្យយើងមានជំងឺផ្ដាសាយបាន។

បន្ទាប់មកទៀតនៅក្នុងរូបភាពទី ២ នៅក្នុងរូបភាពទី ២ យើងឃើញថា បន្ទាប់ពីរត់មួយសន្ទុះមក ក្មេងប្រុសនោះក៏បានទៅដល់ចំណតស្ថានីយរថយន្តក្រុង ឬក៏ចំណតឡានក្រុង ហើយយើងឃើញថា ក្មេងប្រុសនេះក៏បានចូលទៅក្នុងឡានក្រុង ឬក៏ចូលទៅក្នុងរថយន្តក្រុងនោះ ដើម្បីបន្តដំណើរទៅផ្ទះរបស់គេ អញ្ចឹងយើងឃើញនៅក្នុងរថយន្តក្រុងនោះ គឺមានមនុស្សជាច្រើន មានមនុស្សប្រុស មានមនុស្សស្រីជាច្រើន ដែលនៅក្នុងរូបភាពនេះ គឺមានអ្នកខ្លះអង្គុយ និងមានអ្នកខ្លះឈរ ដោយសារតែនៅក្នុងឡានក្រុង គឺយើងឃើញថាមានកៅអីច្រើន គឺកៅអីគេអាចរៀបចំជាពីរជួរ ឬក៏បួនជួរ សម្រាប់មនុស្សអង្គុយ ហើយនៅមានចន្លោះកណ្ដាលមួយទៀតសម្រាប់មនុស្សឈរ ក៏ប៉ុន្តែដោយសារតែមានភ្ញៀវច្រើនពេក ដោយសារតែមានភ្ញៀវជិះ ជិះរថយន្តក្រុងច្រើនពេក ដូច្នេះហើយទើបធ្វើឲ្យមានអ្នកខ្លះឈរ អ្នកខ្លះអង្គុយ អ្នកណាដែលឡើងមកដល់រថយន្តក្រុងមុន ឬក៏ឡើងមកដល់ឡានក្រុងមុន គេអង្គុយ ចំណែកឯអ្នកឡើងមកក្រោយ គឺគេឈរ អញ្ចឹងនៅក្នុងរូបភាពនេះ យើងឃើញមាននារីម្នាក់ គាត់កំពុងតែអង្គុយលើកៅអីឡានក្រុងក្បែរបង្អួច អញ្ចឹងជាទូទៅឡានក្រុងតែងតែមានបង្អួច ហើយនៅខាងក្រោយនារីនោះ គឺមានបុរសម្នាក់ទៀត ដែលកំពុងតែអង្គុយដែរ ហើយយើងឃើញថា ក្មេងប្រុសដែលពាក់អាវលឿងនោះ គាត់កំពុងតែឈរ ដោយសារតែគាត់ឡើងឡានក្រុងយឺតជាងគេ ដូច្នេះហើយគាត់ក៏ត្រូវតែឈរ ដោយឈរតោងរបារដែកមួយ អញ្ចឹងនៅក្នុងឡានក្រុង នៅពេលដែលអ្នកឈរ គេឲ្យតោងរបារដែកមួយ គឺគេមានរបារដែក ដើម្បីឲ្យឈរតោង ដើម្បីទប់លំនឹងខ្លួន ព្រោះថានៅពេលដែលឡានធ្វើដំណើរទៅមុខ គឺយើងអាចនឹងបាត់បង់លំនឹង អាចធ្វើឲ្យយើងដួល ឬមានគ្រោះថ្នាក់បាន ដូច្នេះយើងត្រូវតែតោងរបារដែកនៅក្នុងឡានក្រុង ដើម្បីទប់លំនឹង ដែលយើងឃើញនៅទល់មុខក្មេងប្រុសដែលពាក់អាវលឿងនោះ យើងឃើញមានបុរសម្នាក់ទៀត គឺគាត់ពាក់អាវពណ៌ខៀវដៃខ្លីដូចគ្នា ហើយគាត់កំពុងតែឈរតោងរបារដែកដូចគ្នា គឺឈរទល់មុខនឹងក្មេងប្រុសម្នាក់នោះ ក៏ប៉ុន្តែបុរសម្នាក់នោះ គាត់កំពុងតែកណ្ដាស់ បានន័យថាគាត់ផ្ដាសាយ គាត់មានជំងឺផ្ដាសាយ ដូច្នេះគាត់ក៏កណ្ដាស់ អញ្ចឹងជាទូទៅជំងឺផ្ដាសាយ គឺអាចចម្លងទៅអ្នកដទៃផ្សេងទៀតបាន ដោយសារតែតាមរយៈការកណ្ដាស់ ឬក៏ការនៅជិតនឹងអ្នកមានជំងឺផ្ដាសាយ អញ្ចឹងនៅក្នុងរូបភាពនេះ បុរសដែលមានជំងឺផ្ដាសាយនោះ គាត់អត់បានពាក់ម៉ាស ឬក៏អត់បានការពារទេ អញ្ចឹងបានន័យថានៅពេលដែលគាត់កណ្ដាស់ គឺគាត់កណ្ដាស់នៅក្នុងឡានក្រុងទល់មុខក្មេងប្រុសម្នាក់នោះ អញ្ចឹងនៅក្នុងនេះយើងឃើញថា បុរសម្នាក់នោះ គាត់បានយកដៃរបស់គាត់ដាក់នៅក្បែរមាត់ដើម្បីកណ្ដាស់ បានន័យថាគាត់ខ្ទប់មាត់ដែរ ក៏ប៉ុន្តែជំងឺមេរោគផ្ដាសាយនេះ គឺនៅពេលដែលយើងកណ្ដាស់ គឺមេរោគនឹងចេញតាមទឹកមាត់ អញ្ចឹងបានន័យថា នៅពេលដែលយើងកណ្ដាស់ វាអាចនឹងចូលមកក្នុងបរិយាកាស ហើយឆ្លងទៅអ្នកដទៃបាន អញ្ចឹងជំងឺផ្ដាសាយគឺជាជំងឺឆ្លង ដែលអាចចម្លងទៅអ្នកដទៃនៅពេលដែលយើងមិនប្រយ័ត្ន អញ្ចឹងបុរសម្នាក់នេះ គាត់កំពុងតែកណ្ដាស់នៅទល់មុខនឹងក្មេងប្រុសដែលពាក់អាវលឿង អញ្ចឹងវាអាចធ្វើឲ្យក្មេងប្រុសដែលពាក់អាវលឿង ឆ្លងជំងឺផ្ដាសាយពីបុរសនេះបាន។

បន្ទាប់មកទៀតរូបភាពទី ៧ នៅក្នុងរូបភាពទី ៧ យើងឃើញថា ក្មេងប្រុសម្នាក់នោះ គាត់ក៏ចាប់ផ្ដើមអស់កម្លាំង បានន័យថាល្ហិតល្ហៃ អស់កម្លាំងល្ហិតល្ហៃ អញ្ចឹងនៅពេលដែលយើងឈឺ ជាទូទៅមនុស្សឈឺ គឺតែងតែអស់កម្លាំងល្ហិតល្ហៃ ដោយមិនថាជំងឺផ្ដាសាយ ឬក៏ជំងឺផ្សេងៗនោះទេ នៅពេលដែលយើងមានជំងឺ គឺតែងតែអស់កម្លាំង អញ្ចឹងក្មេងប្រុសម្នាក់នោះគាត់ឈឺ ដូច្នេះហើយវាធ្វើឲ្យគាត់អស់កម្លាំងយ៉ាងខ្លាំង ដែលយើងឃើញនៅក្នុងរូបភាពនេះ គឺគាត់អង្គុយលើសាឡុងមួយ ហើយអង្គុយដោយអាការអស់កម្លាំងយ៉ាងខ្លាំង ដែលគាត់កំពុងតែឈឺ។

បន្ទាប់មកទៀតរូបភាពទី ៨ នៅក្នុងរូបភាពទី ៨ យើងឃើញថា បន្ទាប់ពីគាត់អស់កម្លាំង ក្មេងប្រុសម្នាក់នោះ គាត់ក៏បានយកថ្នាំមកញ៉ាំ អញ្ចឹងបានន័យថានៅផ្ទះគាត់ក៏មានថ្នាំដែរ គឺគាត់មានថ្នាំសម្រាប់បម្រុង បម្រុងទុកថ្នាំដើម្បីញ៉ាំ នៅពេលដែលគាត់មានជំងឺផ្សេងៗ អញ្ចឹងរូបភាពនេះ បុរសម្នាក់នោះ គាត់ក៏បានចាក់ថ្នាំម្សៅ អញ្ចឹងគាត់មានថ្នាំម្សៅ យើងឃើញគាត់ចាក់កញ្ចប់ម្សៅ ម្សៅថ្នាំ ចូលទៅក្នុងទឹក នៅក្នុងកែវទឹកមួយ ដើម្បីញ៉ាំថ្នាំ នៅពេលដែលគាត់មានជំងឺផ្ដាសាយ យើងឃើញថាទឹកនោះគឺជាទឹកក្ដៅអ៊ុនៗ អញ្ចឹងជាទូទៅយើងញ៉ាំទឹក យើងញ៉ាំថ្នាំជាមួយនឹងទឹកក្ដៅ យើងអត់ញ៉ាំទឹកថ្នាំជាមួយនឹងទឹកកកនោះទេ ព្រោះវាធ្វើឲ្យបាត់បង់ប្រសិទ្ធិភាពថ្នាំ អញ្ចឹងយើងញ៉ាំទឹក[ជាមួយ] យើងញ៉ាំថ្នាំជាមួយនឹងទឹកក្ដៅ ដែលគាត់ញ៉ាំថ្នាំនេះ គឺជាញ៉ាំថ្នាំប្រភេទម្សៅ ថ្នាំគឺមានពីរប្រភេទ គឺប្រភេទម្សៅនិងប្រភេទគ្រាប់ ដែលជាទូទៅមនុស្សធំ គឺយើងញ៉ាំប្រភេទគ្រាប់ ហើយទារកឬក៏កុមារ យើងញ៉ាំជាប្រភេទម្សៅ ក៏ប៉ុន្តែពេលខ្លះ មនុស្សធំក៏អាចញ៉ាំជាថ្នាំប្រភេទម្សៅបានដែរ ព្រោះថាអាស្រ័យទៅលើស្ថានភាពជំងឺ ប្រសិនបើជំងឺធ្ងន់ធ្ងរ យើងអាចឲ្យញ៉ាំជាប្រភេទម្សៅ ដើម្បីឲ្យអ្នកជំងឺងាយស្រួលញ៉ាំ អញ្ចឹងនៅក្នុងរូបភាពនេះ ក្មេងប្រុសម្នាក់នោះ គាត់ចង់ញ៉ាំជាប្រភេទម្សៅ។

បន្ទាប់មកទៀតរូបភាពទី ៩ នៅក្នុងរូបភាពទី ៩ យើងឃើញថា បន្ទាប់ពីញ៉ាំថ្នាំជាប្រភេទម្សៅរួចរាល់ហើយ ក្មេងប្រុសម្នាក់នោះ គាត់ក៏បានញ៉ាំថ្នាំនោះ ជាប្រភេទគ្រាប់ម្ដងទៀត អញ្ចឹងបានន័យថាគាត់ញ៉ាំទាំងពីរ គឺគាត់ញ៉ាំទាំងម្សៅ គាត់ញ៉ាំទាំងគ្រាប់ អញ្ចឹងនៅក្នុងរូបភាពនេះ យើងឃើញថា គាត់ដាក់ថ្នាំចំនួនបីគ្រាប់នៅលើបាតដៃរបស់គាត់ ជាទូទៅថ្នាំគ្រាប់គឺរៀងពិបាកលេបជាងថ្នាំម្សៅបន្តិច ព្រោះថាវារឹង អញ្ចឹងយើងត្រូវដាក់ចូលក្នុងមាត់ហើយយើងលេបចូលទៅក្នុងពោះរបស់យើងដោយប្រើទឹក អញ្ចឹងថ្នាំជាទូទៅគឺមានរសជាតិល្វីង ដូច្នេះយើងអត់ងាយស្រួលក្នុងការញ៉ាំនោះទេ គឺវាមានរសជាតិល្វីងខ្លាំង ហើយប៉ុន្តែថ្នាំល្វីងគឺអាចធ្វើឲ្យយើងឆាប់ជាសះស្បើយ ដូច្នេះនៅពេលដែលយើងឈឺ ទោះបីជាយើងឈឺបន្តិចបន្តួច ក៏យើងត្រូវតែញ៉ាំថ្នាំផងដែរ ដើម្បីឲ្យឆាប់ជា។

បន្ទាប់មកទៀតនៅក្នុងរូបភាពទី ១០ នៅក្នុងរូបភាពទី ១០ យើងឃើញថា នៅពេលដែលគាត់កើតជំងឺផ្ដាសាយ គឺវាធ្វើឲ្យគាត់អស់កម្លាំង អញ្ចឹងគាត់ក៏បានគេង អញ្ចឹងគាត់អស់កម្លាំង ហើយគាត់ងងុយគេងនៅក្នុងពេលថ្ងៃ អញ្ចឹងគាត់គេងទាំងថ្ងៃតែម្ដង នៅក្នុងរូបភាពទី ១០ នេះ នៅក្នុងរូបភាពខាងឆ្វេង រូបភាពទី ១០ ខាងឆ្វេង គឺយើងឃើញគាត់កំពុងតែគេង ដែលយើងឃើញនៅខាងក្រៅបង្អួចរបស់គាត់ គឺព្រះអាទិត្យកំពុងតែរះ អញ្ចឹងបានន័យថាជាពេលថ្ងៃ អញ្ចឹងគាត់គេងពេលថ្ងៃ គាត់គេងពេលថ្ងៃ អញ្ចឹងគាត់គេងនៅពេលថ្ងៃដោយគាត់គេងដណ្ដប់ភួយ និងគេងលើខ្នើយកើយរបស់គាត់ ដែលនៅលើគ្រែរបស់គាត់ក្បែរបង្អួច ទោះជាពេលថ្ងៃក៏ដោយក៏គាត់ដណ្ដប់ភួយដែរ ព្រោះថាផ្ដាសាយធ្វើឲ្យយើងក្ដៅខ្លួន និងពេលខ្លះធ្វើឲ្យយើងមានអារម្មណ៍ថារងា យើងហៅថាគ្រុន អញ្ចឹងជំងឺផ្ដាសាយ យើងអាច នៅពេលដែលយើងរងា នៅពេលដែលយើងមានអារម្មណ៍ថារងា យើងហៅថាគ្រុនផ្ដាសាយ អញ្ចឹងរូបភាពនេះគឺគាត់គ្រុនផ្ដាសាយដោយគាត់រងា អញ្ចឹងទោះបីជាពេលថ្ងៃ ក៏គាត់គេងដណ្ដប់ភួយផងដែរ។

បន្ទាប់មករូបភាពទី ១០ ដែលនៅខាងស្ដាំ រូបភាពទី ១០ ដែលនៅខាងស្ដាំគឺជាពេលល្ងាច អញ្ចឹងបានន័យថាគាត់គេងតាំងពីថ្ងៃរហូតដល់ល្ងាច ព្រោះនៅក្នុងរូបភាពទី ១០ យើងឃើញថា ព្រះអាទិត្យចាប់ផ្ដើមលិចនៅខាងក្រោយភ្នំ អញ្ចឹងពេលថ្ងៃគឺមានព្រះអាទិត្យរះ ដល់ពេលពេលល្ងាចគឺព្រះអាទិត្យលិច អញ្ចឹងនៅពេលដែលព្រះអាទិត្យចាប់ផ្ដើមលិច នឹងមានព្រះចន្ទរះចេញមកម្ដង ប៉ុន្តែនៅក្នុងរូបភាពនេះ គឺអត់ទាន់យប់នៅឡើយទេ គឺបានន័យថាពេលរសៀលឬក៏ពេលល្ងាច ប្រហែលជាម៉ោង ៤ ឬម៉ោង ៥ ល្ងាច ដែលព្រះអាទិត្យទើបតែចាប់ផ្ដើមលិច អញ្ចឹងនៅក្នុងរូបភាពនេះ យើងឃើញព្រះអាទិត្យក៏កំពុងតែលិចចុះទៅខាងក្រោម ហើយក្មេងប្រុសម្នាក់នោះ គាត់ក៏អត់ទាន់ភ្ញាក់ពីគេងនោះទេ ដោយសារតែគាត់មានអារម្មណ៍ថាអស់កម្លាំង គាត់មានអារម្មណ៍ថាអស់កម្លាំង ព្រោះតែគាត់កើតជំងឺផ្ដាសាយ។

